
 

 

Royal Arctic Line A/S-imut IMDG Declarationimik 
immersuinissamut ilitsersuut 

1. Ilisarititsineq 

IMDG Declaration (International Maritime Dangerous Goods Declaration) tassaavoq 

usinik navianartunik imaatigut assartuinermi nalunaarut pinngitsoorani 

immersorneqartussaq. Usinut navianartunut IMDG-mut malitassaq naapertorlugu 

eqqortumik suliarinnittoqarsimanera allagaammi pineqartumi qulakkeerneqarpoq. 

Allagaatip allaqqanera immersorneqarneralu tuluttut, tyskisut franskisulluunniit 

pissaaq. 

IMDG-mut nalunaarutip immersorneqarsimanissaa pingaaruteqarpoq, 

inniminniinissamik noqqaassuteqarnermut ilanngullugu 

nassiunneqarsinnaaniassammat. Inniminnigaq aatsaat akuerineqarsinnaavoq 

nalunaarut aamma akuerineqarsimappat. Usissanik IMDG-mut  

akuerineqarsimanngitsunik allagaatitalinnik tunniussisoqarsinnaanngilaq. 

 

Matumani ilitsersuut nassiussisartunut, Royal Arctic Line A/S sullissisoralugu usinik 

navianartunik imaatigut nassiussisartunut, atugassiaavoq. 

2. Piumasaqaatit Nalinginnaasut 

1. Uppernarsaasiorneq: IMDG Declaration eqqortumik immersorneqassaaq usinullu 

ilanngunneqassalluni. 

2. Poortuineq allagartalersuinerlu: Usit navianartut suulluunniit 

poortorneqartussaapput nalunaaqutserneqarsimassallutillu IMDG-mut malitassaq 

naapertorlugu. 

3. Akuerineqarnera: Usit assartugassatut inerteqqutigineqannginnerat 

isumannaallisaanermullu malittarisassanik naleqquttunik eqquutsitsinissaat 

nassiussisumit qulakkiigassaallunilu akisussaaffigineqarpoq. 

3. IMDG Declarationip immersorneqarnissaa 
immikkoortukkuutaarlugu 

Nassiussisoq pillugu paasissutissat 

- Nassiussisup atia, najugaa aamma illoqarfik/nunaqarfik. 

- Ajornartoornermi apeqqutissaqartoqassappalluunniit saaffissaq oqarasuaatillu 

normua, normu nunap ilisarnaataanik kodemik aallartissaaq (ass. +299 26 12 34 

imaluunniit +45 90 12 34 56). 

 

Tigusisussaq pillugu paasissutissat 

- Tigusisussap atia, najugaa aamma illoqarfik/nunaqarfik. 

 

 

  



 

 

Assartuineq pillugu paasissutissat 

- Umiarsualivik aallarfissaq aamma umiarsualivik tikiffissaq.  

Place of receipt & Port/place of loading tassaavoq usissat sumi tiguneqarsimanerat, 

Port/place of discharge & Destination tassaavoq usit sumi usingiarneqarfissaat, 

assersuut: 

    Place of receipt:   NUUK   Port/place of discharge: Aarhus 

    Port/place of Loading:  NUUK   Destination:   Aarhus 

- Umiarsuup atia aallarfissaatalu ullua (pissarsiarineqarsinnaappata). 

 

Usinut Navianartunut Paasissutissat 

- Usit navianartut amerlassusiat (ass. ”1 Piece” ataasiuppat – ”12 Bottles/Pieces” 

puiaasat 12-iuppata). 

- UN-normu (ass. UN 3166 Qamutinut assakaasulinnut angallatinullu), kiisalu klasse 

aamma klasse ataaniittoq (underklasse). 

- Atortussiap teknikkikkut taaguutaa eqqortoq (Proper Shipping Name). 

  (ass. UN 3166-imut: VEHICLE, FLAMMABLE LIQUID POWERED) 

N.O.S. allaqqappat teknikkikkut taaguut aamma allanneqassaaq, ass. 

UN nr. 1078 

Class 2.2 

Proper shipping name REFRIGERANT GAS, N.O.S.  

N.O.S (1,1,1,2-Tetrafluoroethane) 

 

- Usinut navianartunut klasse (ass. klasse 3 imerpalasut ikuallassinnaasut). Klasse 

aamma klasse ataaniittoq 3-uppat ikuallalersinnaaffia aamma allanneqassaaq. 

- EmS kodit (Fire-Spillage Emergency Schedule, ass. EmS: UN 3166-imut F-E, S-E) 

- Atortussiap poortornissaanut gruppi (PG) (I, II imaluunniit III navianassusia 

apeqqutaatillugu). 

- Usit ilanngaateqanngitsumik oqimaassusiat aamma ilanngaasereerlugit 

oqimaassusiat. 

- Poortuutigisap allaaserinera (tromlit, containerit il.il. pineqarpata). 

 

Usit navianartut pillugit paasissutissat tamaasa internettikkut ujarlerluni 

nassaarineqarsinnaapput, aamma illoqarfimmi/nunaqarfimmi assartukkanik 

isumaginnittartoq saaffigalugu sukumiinerusumik ikiortissarsiorfigineqarsinnaavoq 

imaluunniit immersugassamik immersuissussinnaavaasi. 

 

Nassiussisup Nalunaarutaa 

Nassiussisup allagaat atsiorlugu uppernarsassavaa: 

- Usit IMDG-mut malitassamut naapertuuttumik poortorneqarnerat, 

nalunaaqutsernerat uppernarsaasiorneqarnerallu. 

- Isumannaallisaanermut piumasaqaatit tamaasa naammassineqarnerat. 



 

 

4. Royal Arctic Line A/S-imit Piumasaqaatit Immikkut Ittut 

- Sioqqutsilluni nalunaaruteqarneq: IMDG Declaration uppernarsaatillu 

attuumassuteqartut Royal Arctic Linemut piffissaqarluartillugu nassiunneqartassapput 

usissanik inniminniisoqannginnerani. 

IMDG Declaration uunga nassiunneqassaaq: Booking@ral.gl  

- Poortuutit aalajangersimasut: Usit ilaat immikkut iliuuseqarfigisassaapput, soorlu 

containerit immikkut akuerisat atorneqartussaallutik imaluunniit 

nalunaaqutsersuisoqaqqittussaalluni. 

Usit navianartut tamatigut illersorneqarsinnaasumik poortugaasassapput, tassalu: 

• Karsimi aalajangigaanngitsuussanngillat 

• Usit palletsimit nakkarsinnaajunnaarlugit poortugaassapput 

• Palletsip uertinnerani imaluunnit umiarsuaq aalatillugu usit assartukkap 

immikkoortuani illuartoorutigineqarsinnaassanngillat 

5. Naggasiutigalugu Misissugassat 

Nassiussisoqannginnerani misissoqqinneqassaaq: 

✔ Immersugassat tamakkerlugit eqqortumik immersuisoqarsimanersoq. 

✔ Allagaat nassiussisumit atsiorneqarsimanersoq. 

✔ Poortuutissat piumasaqaatinik pisariaqartunik eqquutsitsinersut. 

✔ Allagaatip assilinera suleqataasunut attuumassuteqartunut 

nassiunneqarsimanersoq (Assartuisoq imaluunniit Royal Arctic Linep 

Inniminniinermut immikkoortortaqarfia). 

 

IMDG-mut nalunaarummik immersuereeruit nassiussassannik inniminniinerit linki 

una atorlugu ingerlateqqissinnaavat: Bookingformular - Royal Arctic Line 

(https://www.ral.gl/bookingcenteret/nassiussanik-inniminniineq/) 

 

Pingaarutilik: 

Royal Arctic Line IMDG-mut allagaatinik kukkusumik immersuisoqarsimaneranut 

akisussaatinneqarsinnaanngilaq. Allagaatit tamarmik malittarisassat piumasaqaatillu 

atuuttut malillugit eqqortumik immersorneqarsimanissaat sullitap qulakkiissallugu 

akisussaaffigaa. Royal Arctic Line tamanna pissutigalugu IMDG-mut nalunaarummi 

suut allanneqassanersut allanneqassannginnersulluunniit 

paasissutissiissutigisinnaanngilaa. 

 

Qujanaq ilitsersuut una malikkakku Usillu navianartut isumannaatsumik 

assartorneqarnissaannik qulakkeerinneqataagavit! 




